
   
 

    ᑐᓴᒐᒃᓴᖅ 
ᓄᓇᕗᒥ ᐅᔭᕋᒃᑕᕆᐊᕐᓂᕐᒧᑦ ᐱᕙᓕᐊᓂᖓ ᑎᑭᑉᐳᖅ 

ᓂᕆᐅᒋᔭᐅᓚᐅᕐᑐᒧᑦ  
 

ᐃᖃᓗᐃᑦ, ᓄᓇᕗᑦ (ᔪᓚᐃ 11, 2000) ᒥᓂᔅᑕᐅᔪᖅ ᐃᑯᐱᒃᑐᓕᕆᓂᕐᒧᑦ, ᐲᑕ ᕿᓚᕙᖅ, ᖃᐅᔨᒃᑲᐃᕗᖅ 
ᖃᐅᔨᓴᕐᓂᐅᓚᐅᕐᑐᓂᒃ ᓄᓇᕗᒥ ᐅᔭᕋᒃᑕᕆᐊᕐᓂᓕᕆᓂᕐᒧᑦ, ᐊᕐᕌᒍᒋᓕᕐᑕᖓ ᐊᐃᐱᓕᕐᑐᖅ, 
ᐊᒥᓱᒪᕆᐅᓕᕐᒪᑕ ᑕᒪᒃᑯᐊ ᑕᐃᒪᐃᑐᒥᒃ ᐃᖅᑲᓇᐃᔮᖃᕈᒪᔪᑦ.  
 
1999-ᒥ, 33-ᖑᓚᐅᕐᑐᑦ ᐅᔭᕋᒃᑕᕆᐊᕐᓂᕐᒧᑦ ᐃᓕᓐᓂᐊᕐᑎᑕᐅᓗᑎᒃ ᑮᓇᐅᔭᖃᕐᑎᑕᐅᔪᑦ. ᐅᑉᓗᒥᒧᑦ, 40-
ᐅᓕᕐᑐᑦ ᐅᔭᕋᒃᑕᕆᐊᕐᓂᕐᒧᑦ ᐃᓕᓐᓂᐊᕐᑎᑕᐅᓯᒪᔪᑦ ᓇᓗᓇᐃᒃᑯᑕᖃᕐᓱᑎᒃ.  
 
“ᑖᓐᓇ ᐃᓕᓂᐊᕐᑎᑎᓂᐅᕙᒃᑐᖅ ᐱᕙᓕᐊᓂᐅᒃᒪᑦ ᒐᕙᒪᒃᑯᓄᑦ ᓄᓇᕗᒥᐅᓄᑦ ᑕᒪᑐᒥᖓ ᐱᓕᕆᐊᖃᕈᒪᔪᓄᑦ 
ᐅᔭᕋᒃᓂᐊᕐᓂᕐᒥᒃ ᑮᓇᐅᔭᓕᐅᕈᑎᒋᓗᒍ,” ᐅᖃᕐᑐᖅ ᒥᓂᔅᑕ ᕿᓚᕙᖅ. “ᑕᒪᓐᓇ ᐃᒃᐱᓇᒪᕆᒃᑐᖅ ᐃᒪᓐᓇ 
ᑕᒪᒃᑯᐊ ᐃᓄᐃᑦ ᐅᔭᕋᒃᓯᐅᖃᑕᕈᒪᓂᖏᑦ.” 
 
ᕼᒪᒃᑯᐊ ᐃᑲᔪᕐᑕᐅᔪᓐᓇᕐᓂᖏᑦ ᓴᓇᕈᑎᖏᓐᓄᑦ ᑕᒪᓐᓇ ᐃᓚᐅᒃᒪᑕ ᐃᓕᓐᓂᐊᕐᑎᑕᐅᓂᐊᕐᑎᓗᒋᑦ 
ᐅᔭᕋᒃᑕᕆᐊᕐᓂᕐᒧᑦ ᓄᓇᕗᑦ ᒐᕙᒪᖓᑕ ᐊᐅᓚᑕᖓ, ᐃᑯᐱᒃᑐᓕᕆᔨᒃᑯᑎᒍᑦ ᐃᓕᓐᓂᐊᕐᑎᓯᖃᑕᕐᒪᑕ ᓄᓇᕗᑦ 
ᐃᓗᐊᓂ. ᑕᐃᒪᓗ ᐃᓕᓐᓂᐊᕐᑐᖃᓚᐅᕐᕆᓗᓂ ᐅᖅᓱᕐᑑᒥ, ᐊᕐᕕᐊᓂ, ᐃᖃᓗᒃᖤ, ᐸᓐᖤᑑᒥ ᐊᒻᒪ ᑕᓗᖅᔪᐊᓂ 
52 ᑖᒃᑯᐊ ᑕᐃᒪᐃᑐᒥᒃ ᐃᓕᓐᓂᐊᕐᓯᒪᓕᕐᑐᑦ ᐅᔭᕋᒃᑕᕆᐊᕐᓂᕐᒥ ᕿᓂᖃᑕᕈᓇᕐᓂᕐᒧᑦ. ᐸᕐᓇᐊᓕᐊᒥᔪᑦ 
ᑕᐃᒪᓇᓴᐃᓐᓇᖅ ᐃᓕᓐᓂᐊᕐᑎᓯᓂᐊᕐᓗᑎᒃ ᖃᒪᓂᑐᐊᒥ ᐊᒻᒪ ᖁᕐᓗᕐᑐᒥ.  
 
“ᑕᒪᑐᒪ ᓄᓇᕗᐅᑉ ᐱᑕᖃᕐᓂᖓ ᐊᖏᔪᒻᒪᕆᐅᕗᖅ - ᐊᒥᓱᒪᕆᒃᓂᒃ ᐊᕌᒍᓂᒃ ᑕᐅᓴᑎᓂᒃ ᑕᐃᒪᐃᑐᖅ, ᐊᒻᒪ 
ᐊᒥᓱᒪᕆᒃᑲᓂᕐᓂᒃ ᑕᐃᒪᐃᓂᐊᖢᓂ”, ᕿᓚᕙ ᐳᖃᑐᖅ. “ᓄᓇᕗᒥᐅᑦ ᐃᓚᐅᑦᓯᐊᕆᐊᖃᕐᑐᑦ ᑕᒪᑐᒧᖓ 
ᐱᕙᓕᐊᔭᐅᓂᐊᓂᒃ ᓄᓇᕗᐅᑉ. ᖁᕕᐊᓱᒻᒪᕆᒃᐳᖓ ᑕᒪᓐᓇ ᐱᕙᓕᐊᓂᖃᑦᓯᐊᕐᒪᑦ ᐊᒻᒪᓗ 
ᐊᑐᕐᑕᐅᔪᒪᒪᕆᒃᓱᓂ.  
 
ᓄᓇᕗᒥ ᑕᒪᓐᓇ ᐅᔭᕋᒃᑕᕆᐊᕐᓂᕐᒧᑦ ᐃᓕᓐᓂᐊᕐᓂᐅᖃᑕᕐᑐᖅ ᑮᓇᐅᔭᑎᒍᑦ ᐃᑲᔪᖅᑕᐅᖃᑕᕐᒪ ᐅᔭᖃᓂᒃ 
ᖃᐅᔨᒪᔭᖃᐅᕐᑐᓄᑦ, ᐊᒻᒪ ᑕᒪᒃᑯᐊ ᑕᐃᒪᐃᓕᐅᕈᒪᔪᑦ ᑮᓇᐅᔭᖃᕐᑎᑕᐅᖃᑕᕐᓱᑎᒃ $5,000 ᑕᒪᑐᒧᖓ 
ᓄᓇᕗᑦ ᐃᓗᐊᓐᓂ.                          

ᑐᓴᕆᐊᑲᓐᓂᕐᕕᒃᓴᖅ:  

ᖃᐅᔨᓵᖅ ᐃᑏᑎᖅ 
ᑐᓴᕋᒃᓴᓕᕆᔩᑦ  
ᓄᓇᕗᑦ ᒐᕙᒪᖓᑦ    

(867) 979-5822 
(867) 979-5833 

cEns/4f5:  ketitiq@gov.nu.ca

